
ali ilichafuka katikati ya wiki. Kule mjini kwenye mitandao ya inta stori na instagram baina ya waliokuwa wapenzi wawili maarufu nchini, msa-nii Rayvanny, na mrembo Paula, binti wa mwigizaji, Kajala Masanja.Wakaamua kuporomosheana maneno makali kama hawajuani au hawajawahi kuwa wapenzi. Kila mmoja alichefukwa haswa na kuporomosha maandishi ambayo yeye anaona yangempasha na kumkera mwenzake.Hatuwezi kuchapisha meseji zote zilizokuwa zikitumwa, lakini tumechagua hizi tu ambazo maneno yake hayakuwa  makali sana.Kisa kilianza kwenye kipande cha video ya promo ya kipindi fulani ikiwao-nyesha Rayvanny na Paula, ambacho kilionekana hakikupokelewa vema na mke wa msanii huyo, Fahyma na kutaka kiondolewe. Paula akamjibu. Ray-vanny naye akaungana na mkewe akitaka alichokisema kifuatwe, hapo ndipo moto ukawaka.
Insta stori na Instagram pakawa hapatoshi, maneno mengine yanatumwa, halafu yanafutwa, basi ilimradi tu. Hapa tutakuwa na meseji moja ya kila mmoja na si zote zilizotumwa. 
“Nilikufuata kwa mapenzi, lakini kuna muda mapenzi yanaisha, mimi si adui yako, na wala sina vita na wewe na najivunia kuwa una furaha na mahusiano yako sasa, hadi leo hujui kwa nini tuliachana.Siku nilipojua umetembea na kaka yangu niliyemheshimu sana sana kwenye muziki wangu na unajua tunaheshimiana sana, ndipo nilipobadili mawazo yangu, sasa nikuulize nani hapo ali-kuwa anamchezea mwenzake? Akamaliziwa kwa swali.“Ulinipeleka kwa huyo kaka yako? Una ushahidi? Hebu usiendelee kunichafua, ulivyonichafua inato-sha tafadhali. Kama wewe ulivyokuwa unaton-goza marafiki zangu? Hadi smu wa rafiki zako unaoshinda nao hapo? Hebu niache bwana, usinichoshe. Cha muhimu wahi gym. Nilijua mchezo wako mzima ndiyo maana niliamua nibaki na maisha yangu.” Paula naye alijibu.Baadaye sana utulivu ukaja. Wambea wa-kanuna. Kuna taarifa kuwa mpenzi mpya wa Paula, msanii Marioo alichukua simu ya mahabuba wake na akadiliti posti zote am-bazo mpenzi wake ameposti. Ndiyo maana kukawa kimya.

Hali ilipotulia akaposti kipande cha video ya mpenzi wake Paula, chenye wimbo wa mapenzi, akaandika.
“Nikisikia kuhusu upendo nakuwaza wewe tu mahabuba.”
Rayvanny naye akaona isiwe tabu, naye akasawazisha bao,  akaposti picha ya mkewe Fahyma, akaandika maneno haya.”Ni wewe pekee.”
Mke naye wala hakukaa kivivuvivu, hapo hapo akajibu chapisho la mumewe kwa mane-no pambe, “Nakupenda, nakupenda tena.”Msanii Idriss Sultan ambaye anaeleweka kwa vituko vyake, naye akaandika maneno ambayo yaliwachekesha wengi.

“Mtego huu siuingiii ama kwa bahati mbaya au makusudi. Tatizo la kugombana na X wako hadharani ni pale akisema kitu fulani ambacho ni madhaifu yako yasi-yoonekana, sasa unaanza kutembea kila nyumba ‘ oneni, amenisingizia oneni’, 
ungejua hili...”

Rais mstaafu, Dk. Jakaya Kikwete, akifurahia jambo na Rais wa Ghana, Nana Akufoh-Addo katika mkutano 
wa Jukwaa la Saba la Uongozi Afrika 2023, Accra, Ghana jana. PICHA: MPIGAPICHA MAALUM

MAANDAMANO yameshuhudiwa nchini Kenya na 
Afrika Kusini, huku polisi wa mataifa yote mawili 
wakifanya jitihada mbalimbali kuyazuia ikiwamo 
kurusha mabomu..

